भारत सरकार
वित्त मंत्रालय
वित्तीय सेवाएं विभाग
राज्‍य सभा
तारांकित प्रश्न संख्या *251
(जिसका उत्तर 22 दिसम्बर, 2015/01 पौष, 1937 (शक) को दिया जाना है)
प्रधान मंत्री जन-धन योजना जैसी योजनाओं की वाणिज्यिक व्यवहार्यता
*251.
श्री रवि प्रकाश वर्मा:

क्या वित्त मंत्री यह बताने की कृपा करेंगे कि: 
(क)
क्या सरकार ने वंचित आबादी को औपचारिक वित्तीय सेवाएं मुहैया कराने के लिए प्रधान मंत्री जन-धन योजना शुरु की है; 
(ख)
यदि हां, तो क्या प्रधान मंत्री जन-धन योजना जैसी सामाजिक सुरक्षा से जुड़ी योजनाएं दीर्घावधि में वाणिज्यिक रूप से व्यवहार्य नहीं पाई गई हैं; 
(ग)
यदि हां, तो क्या सरकारी क्षेत्र के बैंकों ने सरकार से इस प्रकार की पहलों को वाणिज्यिक रूप से व्यवहार्य बनाने के लिए क्षतिपूर्ति करने का अनरोध किया है; और 
(घ)
यदि हां, तो सरकार द्वारा सामाजिक सुरक्षा योजनाओं को वाणिज्यिक रूप से व्यवहार्य बनाए जाने के लिए कौन-कौन से कदम उठाए गए हैं अथवा उठाए जाने का विचार है?
उत्तर
वित्त मंत्री (श्री अरुण जेटली)
(क) से (घ): एक विवरण सदन के पटल पर रख दिया गया है। 
*****

'प्रधान मंत्री जन-धन योजना जैसी योजनाओं की वाणिज्यिक व्यवहार्यता' के संबंध में 
श्री रवि प्रकाश वर्मा द्वारा पूछे गए 22 दिसम्बर, 2015 के राज्‍य सभा तारांकित प्रश्न संख्या *251 के भाग (क) से (घ) के उत्तर में उल्लिखित विवरण।
(क) से (घ): प्रधान मंत्री जन-धन योजना (पीएमजेडीवाई) का शुभारंभ प्रत्येक परिवार को कम से कम एक मूल आधार बैंकिंग खाते के साथ बैंकिंग सुविधाओं की सर्वसुलभ उपलब्धता प्रदान करने के उद्देश्य से 28 अगस्त, 2015 को किया गया था।  दिनांक 09.12.2015 की स्थिति के अनुसार, सरकारी क्षेत्र के बैंकों (पीएसबी), क्षेत्रीय ग्रामीण बैंकों (आरआरबी) तथा निजी क्षेत्र के बड़े बैंकों द्वारा 19.52 करोड़ खाते खोले गए हैं, जिनमें 27695.76 करोड़ रुपए की राशि जमा है। उपर्युक्त जमा राशि का बैंकों द्वारा प्रभावी रूप से प्रयोग किया जा सकता है।

पीएमजेडीवाई में जमाकर्ताओं को 1.00 लाख रूपए के दुर्घटना बीमा कवर वाला रूपे डेबिट कार्ड, छ: माह तक खाते के संतोषजक परिचालन के पश्चात 5000 रुपए तक का ओवरड्राफ्ट और दिनांक 15.08.2014 से 26.01.2015 के बीच खाता खोलने वालों को 30,000 रुपए का जीवन बीमा कवर जैसे लाभ प्रदान किए गए हैं।
*****
